
LAEN ORANG PERBAEKI DIRI SENDIRI.








dan tida toeroetin nafsoe, siapakah bisa bilang Jang doenia tida aken mendjadi tentrem ? Ini angen-angen bisa disampeken kapan jang mendjadi radja, pembesar-pembesar dan teroes sampe pada orang biasa, masing-masing hidoep menoeroet Tao, tida mendesek aken memegang koeasa dan memerentah satoe pada laen, hanja masing-masing penoehken sadja kawadjiban sendiri menoeroet andjoeran dari marika poenja sataoe hati, jang diwoejoetken di dalem itoe Seng
atawa manoesia poenja watek aseli, (Ajat 1). 


Satoe pamerentah jang berlakoe bengis dan adaken padjek berat, biar poen dengen maksoed boeat kabaekan oemoem, tida oeroeng membikin rahajat merasa tertindes dan bersangsara, dan itoe kasangsara'an ada sabagi bajangan dari kaberoentoengan, sabagi djoega itoe kaberoenfoengan ada mantel atawa tjadir dari kasangsara'an. Orang merasa dirinja sengsara lantaran ia soedah kenal apa jang dinamain kaberoentoengan, dan orang merasaken dirinja beroentoeng lantaran soedah taoe bagimana sifatnja sangsara. Begitoelah sangsara dan beroentoeng dateng saling bergantian dengen tida ada achirnja, sebab begitoe lekas orang lepasken kadjoedjoeran, lantes kapalsoean dan katjoerangan oendjoek roepanja ; dan apa jang dinamain baek lama-lama nanti memberi tempat pada sifat djahat, seperti siang terganti oleh malem dan terang oleh gelap. Itoelah sebabnja maka kahidoepan manoesia selaloe ada di-ikoetin oleh awan item, sabegitoe lama orang masih oetamaken sifat jang satoe dengen tida perdoeliken pada jang laen. Kasoedahannja, begitoe lekas satoe pengoeroes negri tjoba adjar manoesia boeat djadi „baek" lantes orang banjak

